
Depatman Edikasyon Virgin Islands pa pratike diskriminasyon sou baz ras, koulè, peyi kote moun fèt, sèks, 
laj oswa andikap nan admisyon oswa aksè, oswa tretman oswa travay nan pwogram oswa aktivite 
edikasyonèl li yo. Si ou gen kesyon ki konsène Tit VI, Tit IX, Seksyon 504, ak Lwa anfavè Ameriken 
Andikape, ou ka ale nan Depatman Edikasyon, Biwo Edikasyon Espesyal Leta, 1834 Kongens Gade, St. 

Old Slip, 26yèm Etaj, New York, NY,10005-2500, oswa (646) 248-3800 oswa OCR.NewYork@ed.gov. N ap 

Tiliv Avi konsènan Garanti nan Pwosedi eksplike dwa ki disponib pou yon paran oswa timoun anba Lwa 
konsènan Edikasyon Moun Andikape (IDEA). Lè ou se paran yon timoun ki gen yon andikap, ou gen sèten 
dwa anba lwa federal ak lwa leta. Youn nan dwa sa yo se dwa pou jwenn enfòmasyon, alekri ak nan lang 
natifnatal ou oswa lòt mòd kominikasyon ou ka itilize, nan garanti nan pwosedi ki disponib pou ou. Si ou ta 
gen kesyon konsènan dwa ou oswa konsènan dokiman sa a, tanpri kontakte ajans edikasyon lokal (LEA) ou 
kote pitit ou ale lekòl oswa Depatman Edikasyon Virgin Islands, Biwo Edikasyon Espesyal Leta (State Office 
of Special Education, SOSE). 

 

Depatman Edikasyon Virgin Islands 
Biwo Edikasyon Espesyal Leta 

1834 Kongens Gade  
St. Thomas, Virgin Islands 00802 

 
Distri St. Croix 

Depatman Edikasyon Virgin Islands 
sipè-Entandan Ensilè 
2133 Hospital Street 

Christiansted, St. Croix, VI 00820-4665 

St. Thomas/St. Distri John 
Depatman Edikasyon Virgin Islands 

sipè-Entandan Ensilè 
1834 Kongens Gade  

St. Thomas, VI 00802-6746 
(340) 773-1095      (340) 774-0100 

ROCED 

Òganizasyon Defans Virgin Islands 
 
Disability Rights Center of the Virgin Islands https://drcvi.org 
 
Biwo PRENSIPAL: 
63 Cane Carlton (340) 772-1200 
Frederiksted, VI 00840  (340) 772-1280 
    
STT Office  (340) 776-4303 
9003 Havensight Mall 
St. Lucie, VI 00802 
 
Virgin Islands Developmental Disabilities Council https://www.viddc.org 
P.O. Box 6324 (340) 719-0076  
Christiansted, VI 00823 viddcouncil@gmail.com 

 

Virgin Islands Low or No Cost Legal Service Providers 

▪ Legal Services of the Virgin Islands, Inc. – (340) 718-2626 

▪ Virgin Islands Bar Association – (340) 778-7497 

https://www.viddc.org/
https://lsvilaw.org/
https://www.usvibar.org/page/FreeAnswers

Avi sa a se pou paran yo, paran ranplasan yo ak elèv adilt yo. Referans nan "ou" oswa "paran" ak pitit ou" 
aplike tou pou paran ranplasan yo ak elèv adilt yo. Referans ki nan avi sa a pou "ajans edikasyon lokal 
(LEA)" gen ladan chak distri lekòl ki responsab pou pwogram lekòl piblik nan limit li yo. 

 
Lwa konsènan Edikasyon Moun Andikape (IDEA)egzije LEA yo pou bay paran yon timoun yon avi ki gen 
ladan yon eksplikasyon okonplè sou garanti nan pwosedi ki disponib anba IDEA ak règleman federal yo. 
Pou objektif Avi sa a, referans nan LEA konsène tou nenpòt ajans piblik oswa lekòl pre-matènèl k ap sèvi 
elèv yo anba IDEA.  Yo dwe bay yon kopi avi sa a pou yon paran omwen yon fwa nan yo ane lekòl, epi yo 
dwe bay yon kopi pou paran an nan 7sèten lòt moman ki endike anba la a:  

1. Nan premye referans oswa demann paran an pou gen evalyasyon;  
2. Nan moman lekòl la resevwa premye plent SOSE anba 34  C.F.R. §§300.151 jiska 300.153 

300.153 epi nan moman lekòl la resevwa premye demann pou gen yon odyans pwosedi ekitab 
anba 34 C.F.R. §300.507 nan yon ane lekòl;  

3. Lè LEA pran yon desizyon pou adopte yon mezi disiplinè ki reprezante yon chanjman plasman; 
epi 

4. Sou demann paran an. 34 C.F.R. §300.504(a).  
 
PREYAVI ALEKRI (PWN) 34 C.F.R. §300.503 

Remak 
LEA dwe ba ou preyavi alekri (PWN) anvan li:  

1. Pwopoze pou fè oswa chanje idantifikasyon, evalyasyon, oswa plasman edikasyonèl pitit ou, 
oswa dispozisyon yon edikasyon piblik apwopriye gratis (FAPE) pou pitit ou; oswa  

2. Refize fè oswa chanje idantifikasyon, evalyasyon, oswa plasman edikasyonèl pitit ou, oswa 
dispozisyon yon FAPE pou pitit ou.  

 

Kontni avi a  
Men sa ki dwe nan avi ekri a:  

1. Dekri aksyon LEA pwopoze oswa refize adopte;  
2. Eksplike pou kisa LEA pwopoze oswa refize adopte aksyon an;  
3. Dekri chak pwosedi evalyasyon, estimasyon dosye, oswa rapò LEA ou te itilize nan pran 

desizyon pou pwopoze oswa refize aksyon an;  
4. Mete yon deklarasyon ki endike ou gen pwoteksyon anba IDEA;  
5. Fè ou konnen fason ou kapab jwenn yon kopi Garanti nan; 
6. Mete resous pou ou pou kontakte pou ede ou konprann dwa ou;  
7. Dekri nenpòt lòt chwa ekip pwogram edikasyon endividyèl (individualized education program, 

IEP) te konsidere ak rezon ki fè yo te rejte chwa yo; epi  
8. Bay yon deskripsyon lòt faktè ki enpòtan pou pwopozisyon oswa refi LEA ou. 

 

Avi nan lang ki fasil pou konprann  
Avi a dwe:  

1. Ekri nan lang ki fasil pou piblik jeneral la konprann; epi  
2. Prezante nan lang natifnatal ou, oswa lòt mòd kominikasyon ou itilize, sof si li pa fasil ditou pou 

yo fè sa.  
 
Si lang natifnatal ou oswa lòt mòd kominikasyon pa yon lang ekri, LEA ou dwe asire:  

1. Avi a tradui pou ou aloral oswa avèk lòt mwayen nan lang natif natal ou oswa lòt mòd 
kominikasyon;  

2. Ou konprann sa ki ekri nan avi a; epi  
3. Gen prèv ekri ki endike pwen 1 ak pwen 2 satisfè.  

POU PARAN YO  

ENFÒMASYON JENERAL 

KOURYE ELEKTWONIK  34 C.F.R §300.505  

Si LEA ou ofri paran yo chwa pou o resevwa dokiman nan imèl, ou ka chwazi pou resevwa sa ki endike 
anba la a nan imèl:  

1. Preyavi alekri;  
2. Avi konsènan garanti nan pwosedi; 

ak  
3. Avi ki gen rapò avèk yon demann odyans pwosedi ekitab.  

 
KONSANTMAN PARAN 34 C.F.R. §300.300  

Konsantman pou premye evalyasyon  
LEA ou pa kapab fè yon premye evalyasyon pitit ou pou detèmine si pitit ou kalifye pou resevwa sèvis 
edikasyon espesyal ak sèvis asosye anba IDEA san li pa ba ou PWN anvan pou aksyon ki pwopoze a epi 
san li pa jwenn konsantman ou ki baze sou enfòmasyon. Anba IDEA, konsantman vle di yon paran te 
resevwa tout enfòmasyon sou aksyon yo pwopoze a, epi paran an konprann aksyon an epi dakò avèk li 
alekri.   
 
Toujou sonje konsantman ou bay pou premye evalyasyon an pa vle di ou bay konsantman pou LEAQ 
kòmanse bay sèvis edikasyon espesyal ak sèvis asosye pou pitit ou. Si pitit ou kalifye pou sèvis 
edikasyon espesyal ak sèvis asosye, lekòl la ap mande ou ankò pou bay konsantman ou ki baze sou 
enfòmasyon pou kòmanse sèvis yo. 
 
Nan sèten sikonstans limite, LEA ka, men pa gen obligasyon pou sa, pouswiv yon premye evalyasyon 
pitit ou depi yo itilize pwosedi IDEA pou rezolisyon konfli, tankou medyasyon, reyinyon pou rezolisyon, ak 
pwosedi odyans ekitab san paspouki.  
 
Si ou refize bay konsantman pou yon premye evalyasyon, LEA p ap vyole obligasyon li pou chèche, 
idantifye ak evalye pitit ou si yo pa pouswiv yon evalyasyon apre refi ou.  
 
Règ espesyal pou premye evalyasyon elèv U.S Virgin Islands  
Si yon timoun sou responsablite yon titè nan U.S. Virgin Islands epi li p ap viv avèk paran li—  
LEA pa gen obligasyon pou jwenn konsantman paran an pou yon premye evalyasyon pou yo detèmine si 
timoun nan se yon timoun ki gen yon andikap si:  

1. Malgre efò ki endike nan dokiman pou fè sa, LEA pa kapab jwenn paran timoun nan;  
2. Yo te detèmine dwa paran yo annakò avèk lwa U.S Virgin Islands; oswa 
3. Yon jij te deziyen yon lòt moun pou pran desizyon edikasyonèl yo sou non timoun nan.  

 
Ward of the U.S. Virgin Island pa gen ladan yon timoun adoptif ki gen yon paran adoptif.  
 
Konsantman paran pou sèvis yo  
LEA ou dwe jwenn konsantman ou ki baze sou enfòmasyon anvan yo bay sèvis edikasyon espesyal ak 
sèvis asosye pou pitit ou pou premye fwa.  
 
Si ou pa bay repons pou yon demann pou bay konsantman ou pou pitit ou resevwa sèvis edikasyon 
espesyal ak sèvis asosye pou premye fwa, oswa si ou refize bay konsantman an, LEA ka pa itilize 
pwosedi pou rezolisyon konfli (sètadi medyasyon, demann pou gen yon odyans pwosedi ekitab, reyinyon 
pou rezolisyon) pou yo kapab jwenn akò oswa yon desizyon ki endike yo ka bay sèvis edikasyon 
espesyal ak sèvis asosye (selon rekòmandasyon ekip IEP pitit ou) pou pitit ou san konsantman ou.  
 
Si ou refize bay konsantman ou pou pitit ou resevwa sèvis edikasyon espesyal ak sèvis asosye pou 
premye fwa, oswa si ou pa bay repons pou yon demann pou bay konsantman an epi LEA pa bay pitit ou 
sèvis edikasyon espesyal ak sèvis asosye yo t ap chèche jwenn konsantman ou, LEA:  

1. Pa vyole egzijans pou mete FAPE disponib pou pitit ou poutèt yo pa bay sèvis yo pou pitit ou; epi  

2. pa gen obligasyon pou fè yon reyinyon IEP oswa pou devlope yon IEP pou pitit ou. 
 
Anilasyon Konsantman 
Si, nenpòt lè apre premye fwa yo bay sèvis edikasyon espesyal ak sèvis asosye yo, ou anile konsantman 
pou alekri pou yo kontinye bay sèvis edikasyon espesyal ak sèvis asosye yo, LEA: 

1. Pa ka kontinye bay sèvis edikasyon espesyal ak sèvis asosye pou pitit ou, men yo dwe ba ou 
dabò PWN anvan yo sispann sèvis yo; 

2. Pa ka itilize pwosedi pou rezolisyon konfli, tankou medyasyon oswa odyans pwosedi ekitab, pou 
yo kapab jwenn konsantman ou oswa yon desizyon ki endike sèvis yo dwe bay pou pitit ou; 

3. P ap konsidere yo vyole egzijans pou mete FAPE disponib pou pitit ou; epi 
4. pa gen obligasyon pou fè yon reyinyon ekip IEP oswa pou devlope yon IEP pou pitit ou. 

 
Epitou, si ou anile konsantman ou pou sèvis edikasyon espesyal ak sèvis asosye yo apre yo te bay sèvis 
yo pou pitit ou pou premye fwa, LEA pa gen obligasyon pou modifye dosye edikasyon pitit ou pou retire 
nenpòt referans nan edikasyon espesyal. 
 
Konsantman paran pou re-evalyasyon  
LEA dwe jwenn konsantman ou ki baze sou enfòmasyon anvan yo re-evalye pitit ou, sof si LEA kapab 
demontre:  

1. Yo te fè etap rezonab pou jwenn konsantman ou pou re-evalyasyon pitit ou; epi  
2. Poui pa t bay repons.  

 
Si ou refize bay konsantman pou re-evalyasyon pitit ou, LEA ka, men yo pa gen obligasyon pou sa, 
pouswiv re-evalyasyon pitit ou avèk medyasyon ak metòd odyans pwosedi ekitab san paspouki pou 
chèche anile refi ou pou bay konsantman pou re-evalyasyon pitit ou. LEA pa vyole obligasyon li yo anba 
Pati B IDEA si yo refize pouswiv re-evalyasyon an nan mannyè sa a.  
 
Dokiman efò rezonab ki fèt yo pou jwenn konsantman paran  
LEA ou dwe gen ladan dokiman efò rezonab ki fèt yo pou jwenn konsantman paran pou premye 
evalyasyon yo, pou bay sèvis edikasyon espesyal ak sèvis asosye yo pou premye fwa, epi pou re-
evalyasyon yo. Dokiman an dwe gen ladan yon dosye efò LEA fè yo, tankou:  

1. Dosye detaye koutfil yo te fè oswa koutfil yo te eseye fè ak rezilta koutfil yo;  
2. Kopi korespondans yo te voye ba paran yo ak nenpòt repons yo te resevwa; epi  
3. Dosye detaye vizit ki fèt lakay oswa nan espas travay paran ak rezilta vizit yo.  

 
Lòt egzijans pou konsantman an  
Konsantman ou pa obligatwa anvan LEA ka:  

1. Revize done ki la deja yo pandan evalyasyon oswa yon re-evalyasyon pitit ou; oswa  
2. Bay pitit ou yon tès oswa lòt evalyasyon yo bay pou tout timoun, sof si, anvan tès la oswa re-

evalyasyon an, konsantman paran tout timoun obligatwa.  
 
LEA ou pa ka itilize refi ou pou bay konsantman an pou yon sèvis oswa aktivite pou ba ou oswa pitit ou 
refi ou nenpòt lòt sèvis oswa aktivite.  
 
Si ou te enskri pitit ou nan yon lekòl prive avèk pwòp depans ou oswa si ou fè lekòl pou pitit ou lakay ou, 
epi ou pa bay konsantman pou premye evalyasyon pitit ou oswa pou re-evalyasyon pitit ou, oswa ou pa 
bay repons pou yon demann pou bay konsantman ou, LEA pa ka itilize pwosedi li pou anile konsantman 
an (sètadi, medyasyon oswa yon odyans pwosedi ekitab san paspouki epi yo pa gen obligasyon pou 
konsidere piti ou kòm yon timoun ki kalifye pou resevwa sèvis ekitab yo (sèvis yo mete disponib pou 
timoun andikape paran mete nan lekòl prive).  
 
EVALYASYON EDIKASYONÈL ENDEPANDAN (IEE)  34 C.F.R. §300.502  

General  

Jan sa dekri anba a, ou gen dwa pou jwenn yon evalyasyon edikasyonèl Endepandan (independent 
educational evaluation, IEE) pitit ou si ou pa dakò avèk evalyasyon pitit ou LEA ou te fè oswa te jwenn. 
 
Si ou mande yon IEE, LEA dwe ba ou enfòmasyon sou kote ou ka jwenn yon evalyasyon ak sou kritè 
LEA ki aplike nan yon IEE. 

 
IEE vle di yon evalyasyon ki fèt avèk yon egzaminatè kalifye ki pa anplwaye LEA ki responsab pou 
edikasyon pitit ou.  
 
Depans leta vle di LEA swa ap peye pou tout depans evalyasyon an oswa y ap asire ou resevwa 
evalyasyon an gratis, yon fason ki annamoni avèk dispozisyon Pati B IDEA.  
 
Dwa paran pou jwenn evalyasyon sou depans leta  
Ou gen dwa pou jwenn yon evalyasyon edikasyonèl endepandan pitit ou nan depans leta si ou pa dakò 
avèk yon evalyasyon pitit ou LEA jwenn, ki depannde kondisyon sa yo:  

1. Si ou mande yon evalyasyon edikasyonèl pitit ou sou depans leta, LEA ou, dwe san dèle ki pa 
nesesè, swa.  

a. Depoze yon demann pou yon odyans pwosedi ekitab pou montre evalyasyon li fè sou 
pitit ou apwopriye; oswa  

b. By yon evalyasyon edikasyonèl sou depans leta, sof si LEA demontre nan yon odyans 
evalyasyon pitit ou yo te jwenn nan pa t satisfè kritè LEA; 

2. Si LEA ou mande yon odyans epi desizyon final evalyasyon LEA fè sou pitit ou se yon desizyon 
ki apwopriye, ou toujou gen dwa pou yon evalyasyon edikasyonèl endepandan, men pa sou 
depans leta; epi 

3. Si ou mande yon evalyasyon edikasyonèl endepandan pitit ou, LEA ka mande pou kisa ou pa 
dakò avèk evalyasyon pitit ou LEA te jwenn nan. Men, LEA ou pa ka egzije ou pou bay yon 
eksplikasyon epi yo pa ka yon fason ki pa rezonab pran reta pou bay evalyasyon edikasyonèl 
endepandan pitit ou sou depans leta oswa yo pa ka depoze yon demann pou yon odyans 
pwosedi ekitab pou yo defann evalyasyon LEA pitit ou.  
 

Ou gen dwa pou yon sèl evalyasyon edikasyonèl endepandan pitit ou sou depans leta chak fwa LEA fè yon 
evalyasyon pitit ou epi ou pa dakò.  
 
Evalyasyon paran fè  
Si ou jwenn yon IEE pitit ou sou depans leta oswa ou divilge ba LEA yon evalyasyon pitit ou ki te fèt sou 
depans prive:  

1. LEA ou dwe konsidere rezilta evalyasyon pitit ou si evalyasyon an satisfè kritè LEA pou yon IEE, 
nan nenpòt desizyon yo pran anrapò avèk FAPE yo mete disponib pou pitit ou; epi 

2. Oumenm oswa LEA ou ka prezante evalyasyon an kòm prèv yon odyans pwosedi ekitab 
konsènan pitit ou.  

 
Demann ofisye odyans yo fè pou evalyasyon  
Si yon ofisye odyans fè yon evalyasyon edikasyonèl endepandan pitit ou pandan yon odyans pwosedi 
ekitab peman evalyasyon an dwe fèt sou depans leta. 
 
Kritè LEA  
Si yon IEE fèt sou depans leta, kritè ki pèmèt yo jwenn evalyasyon an, tankou kote evalyasyon an fèt ak 
kalifikasyon egzaminatè a dwe se menm avèk kritè LEA itilize yo lè yo fè yon evalyasyon (nan limit kritè yo 
annamoni avèk dwa ou pou yon IEE).  
 
Sof pou kritè ki dekri anwo a, yon LEA pa ka enpoze kondisyon sou kwonoloji ki gen rapò avèk fason pou 
jwen yon IEE sou depans leta.  

ENFÒMASYON  
DEFINISYON  34 C.F.R. §300.611  

Destwiksyon vle di destwiksyon oswa eliminasyon fizik idantifikatè pèsonèl nan enfòmasyon yon fason 
pou enfòmasyon yo pa kapab idantifye yon moun pèsonèlman. 

 
Dosye edikasyon vle di kalite dosye ki kouvri anba definisyon "dosye edikasyon" nan 34 C.F.R. Pati 99 
(règleman ki aplike Dwa Fanmi yo pou Edikasyon ak Lwa 1974, 20U.S.C.1232g. (FERPA)konsènan 
konfidansyalite enfòmasyon prive.  

 
Ajans patnè vle di nenpòt LEA, ajans oswa enstitisyon ki rasanble, konsève, oswa itilize enfòmasyon ki 
kapab idantifye moun pèsonèlman, oswa kote yo jwenn enfòmasyon yo anba Pati B IDEA.  

 
Enfòmasyon ki kapab idantifye moun pèsonèlman, annakò avèk 34 C.F.R. § 300.32, vle di enfòmasyon ki 
gen 

• Non pitit ou, non ou kòm paran an, oswa non yon lòt manm fanmi; 

• Adrès pitit ou; 

• Yon idantifikatè pèsonèl, tankou nimewo sekirite sosyal oswa nimewo elèv pitit ou; oswa 

• Yon lis karakteristik oswa lòt enfòmasyon ki ta fè li posib pou idantifye pitit ou avèk sètitid 
rezonab. 

 
AVI POU PARAN YO  34 C.F.R. §300.612  

SOSE dwe bay avi ki konvnab pou bay paran yo tout enfòmasyon sou konfidansyalite enfòmasyon ki 
kapab idantifye yo pèsonèlman, tankou:  

1. Yon deskripsyon limit yo bay avi a nan lang natifnatal anpil gwoup popilasyon nan U.S. Virgin 
Islands;  

2. Yon deskripsyon timoun ki gen enfòmasyon ki kapab idantifye yo pèsonèlman yo konsève, kalite 
enfòmasyon y ap chèche, metòd U.S. Virgin Islands gen entansyon itilize nan rasanblaj 
enfòmasyon yo (tankou sous kote yo rasanble enfòmasyon yo), ak itilizasyon ki dwe fèt avèk 
enfòmasyon yo.  

3. Yon rezime règleman ak pwosedi ajans patnè yo dwe swiv konsènan estokaj, divilgasyon ba 
ajans endepandan, konsèvasyon, ak destwiksyon enfòmasyon ki kapab idantifye moun 
pèsonèlman; epi  

4. Yon deskripsyon tout dwa paran yo ak timoun yo konsènan enfòmasyon sa yo, tankou dwa anba 
FERPA ak règleman aplikasyon li yo nan 34 C.F.R. Pati 99.  

 
Anvan nenpòt idantifikasyon prensipal, pozisyon, oswa aktivite evalyasyon (ki rele "jwenn timoun" tou), yo 
dwe pibliye avi a nan jounal oswa nan lòt medya, oswa nan toulède, avèk sikilasyon konvnab pou avèti 
paran yo toupatou nan Teritwa U.S. Virgin Islands pou chèche, idantifye epi evalye timoun ki gen bezwen 
sèvis edikasyon espesyal ak sèvis asosye yo.  
 
DWA POU AKSÈ  34 C.F.R. §300.613  

LEA dwe pèmèt ou enspekte ak revize nenpòt dosye edikasyon ki gen rapò avèk pitit ou LEA pran, 
konsève oswa itilize anba Pati B IDEA. LEA dwe satisfè demann ou pou enspekte ak revize nenpòt dosye 
edikasyon sou pitit ou san reta ki pa nesesè epi anvan nenpòt reyinyon konsènan yon IEP, oswa nenpòt 
odyans pwosedi ekitab san paspouki (tankou yon reyinyon pou rezolisyon oswa yon odyans ki konsène 
disiplin), epi nan okenn ka plis pase 45 jou apre ou te fè yon demann.  
 
Men kèk nan dwa ou genyen pou enspekte ak revize dosye edikasyon pitit ou:  

KONFIDENSYALITE ENFÒMASYON 

1. Dwa ou pou resevwa yon repons LEA pou demann rezonab ou fè pou jwenn eksplikasyon ak 
entèpretasyon dosye yo:  

2. Dwa ou pou mande pou LEA bay kopi dosye yo si ou pa kapab enspekte ak revize dosye yo yon 
fason efikas sof si ou resevwa kopi yo; epi  

3. Dwa ou pou mande pou reprezantan ou enspekte ak revize dosye yo.  
 
LEA ka sipoze ou gen otorizasyon pou enspekte ak revize dosye ki gen rapò avèk pitit ou sof yo fè u 
konnen ou pa gen otorizasyon anba lwa anvigè ki detèmine afè konsa kòm responsablite timoun, 
separasyon oswa divòs.  
 
DOSYE AKSÈ  34 C.F.R. §300.614  

Chak LEA dwe konsève yon dosye moun ki kapab jwenn dosye edikasyon yo pran, konsève, oswa itilize 
anba Pati B IDEA(sof aksè pou paran yo ak anplwaye otorize LEA, tankou non moun nan, dat li te jwenn 
aksè a, ak objektif ki fè moun nan jwenn otorizasyon pou itilize dosye yo).  
 
DOSYE KI SOU PLIS PASE YON TIMOUN 34 C.F.R. §300.615  

Si nenpòt dosye edikasyon gen ladan enfòmasyon sou plis pase yon timoun, paran timoun yo gen dwa 
pou enspekte ak revize sèlman enfòmasyon ki gen rapò avèk pitit yo oswa pou yo konnen enfòmasyon 
espesyal yo.  
 
LIS KALITE AK POZISYON ENFÒMASYON YO  34 C.F.R. §300.616  

Sou demann, chak LEA dwe ba ou yon lis kalite ak pozisyon dosye edikasyon ajans lan pran, konsève 
oswa itilize.  
 
FRÈ POU PEYE  34 C.F.R. §300.617  

Chak LEA ka reklame yon frè pou kopi dosye yo fè pou ou anba Pati B IDEA si frè pou peye a pa 
anpeche ou egzèse dwa ou yon fason efikas pou enspekte ak revize dosye yo.  
 
LEA pa ka reklame yon frè pou chèche oswa pou jwenn enfòmasyon anba Pati B IDEA.  
 
MODIFIKASYON DOSYE SOU DEMANN PARAN PARENT’S REQUEST  34 C.F.R. §300.618  

Si ou kwè enfòmasyon yo pran, konsève oswa itilize anba Pati B IDEA nan dosye edikasyon ki konsène 
pitit ou se enfòmasyon ki pa egzat, ki pa vrè oswa ki vyole dwa pitit ou pou konfidansyalite enfòmasyon 
prive oswa lòt dwa pitit ou, pou ka mande LEA ki konsève enfòmasyon yo pou chanje enfòmasyon yo.  
 
LEA dwe deside si pou yo chanje enfòmasyon yo annakò avèk demann ou nan yon peryòd tan rezonab 
apre yo resevwa demann ou.  
 
Si LEA refize chanje enfòmasyon yo annakò avèk demann ou, yo dwe fè ou konnen refi a epi yo dwe fè 
ou konnen dwa ou genyen pou yon odyans pou objektif sa a. 
 
OPÒTINITE POU YON ODYANS  34 C.F.R. §300.619  

LEA dwe, sou demann ba ou yon opòtinite pou yon odyans pou konteste enfòmasyon nan dosye 
edikasyon ki konsène pitit ou pou asire enfòmasyon yo pa enfòmasyon ki pa egzat, ki pa vrè oswa ki 
vyole dwa pitit ou pou konfidansyalite enfòmasyon prive oswa lòt dwa pitit ou.  
 
PWOSEDI ODYANS  34 C.F.R. §300.621  

Yo dwe fè yon odyans pou konteste enfòmasyon ki nan dosye edikasyon pitit ou annakò avèk pwosedi yo 
pou odyans yo anba FERPA. 
 
REZILTA ODYANS LAN 34 C.F.R. §300.620  

Si, kòm yon rezilta odyans lan, LEA deside enfòmasyon yo pa egzat, , pa vrè, oswa vyole dwa pitit ou 
pou konfidansyalite enfòmasyon prive oswa lòt dwa pitit ou, yo dwe chanje enfòmasyon yo poutèt sa epi 
yo dwe fè ou konnen sa alekri.  
 
Si, kòm rezilta odyans lan, LEA deside enfòmasyon yo se enfòmasyon egzat, ki vrè oswa pa vyole dwa 
pitit ou pou konfidansyalite enfòmasyon prive oswa lòt dwa pitit ou, yo dwe fè ou konnen dwa ou pou 
mete nan dosye yo konsève sou pitit ou yon deklarasyon ki kòmante sou enfòmasyon yo oswa ki bay 
nenpòt rezon ki fè ou pa dakò avèk desizyon ajans patnè a. 
 
Yon eksplikasyon konsa ou mete nan dosye pitit ou dwe:  

1. Konsève nan LEA kòm pati dosye pitit ou toutotan LEA konsève dosye a oswa pòsyon ki 
konteste a; epi  

2. Si LEA divilge dosye pitit ou oswa pòsyon ou konteste a ba nenpòt moun, yo dwe divilge 
eksplikasyon an tou ba moun nan.  

 
KONSANTMANPOU DIVILGASYON  34 C.F.R. §300.622  

Sof si enfòmasyon yo konsève nan dosye edikasyon epi gen otorizasyon pou divilge enfòmasyon yo san 
konsantman paran anba FERPA, yo dwe jwenn konsantman ou anvan yo divilge enfòmasyon ki kapab 
idantifye ou pèsonèlman ba moun ki pa ofisyèl LEA oswa SOSE. Konsantman ou pa obligatwa anvan yo 
divilge enfòmasyon ki kapab idantifye ou pèsonèlman ba ofisyèl LEA oswa SOSE pou objektif pou satisfè 
yon egzijans Pati B IDEA.  
 
Nou dwe jwenn Konsantman ou, oswa konsantman yon timoun kalifye ki rive nan laj majorite an ba lwa 
U.S. Virgin Islands anvan nou divilge enfòmasyon ki kapab idantifye ou pèsonèlman ba ofisyèl ajans 
patnè ki bay sèvis tranzisyon yo oswa ki peye pou yo.  
 
Si pitit ou nan oswa pral gen pou ale nan yon lekòl prive ki pa nan menm LEA kote w ap viv la, nou dwe 
jwenn konsantman ou anvan nou divilge nenpòt enfòmasyon ki kapab idantifye pitit ou pèsonèlman ant 
ofisyèl yo nan LEA kote lekòl prive a ye ak ofisyèl ki nan LEA kote w ap viv la.  
 
GARANTI YO  34 C.F.R. §300.611  

Chak LEA dwe pwoteje konfidansyalite enfòmasyon ki kapab idantifye ou pèsonèlman nan etap 
rasanblaj, etap konsèvasyon, etap divilgasyon ak etap destwiksyon. 
 
Yon ofisyèl nan chak LEA dwe pran responsablite pou asire konfidansyalite nenpòt enfòmasyon ki kapab 
idantifye ou pèsonèlman.  
 
Tout moun k ap pran oswa itilize enfòmasyon ki kapab idantifye ou pèsonèlman dwe resevwa fòmasyon 
oswa enstwiksyon konsènan konfidansyalite anba Pati B IDEA ak FERPA.  
 
Chak ajans patnè dwe konsève, pou enspeksyon piblik, yon lis ajou non ak pozisyon anplwaye nan ajans 
lan ki ka gen aksè nan enfòmasyon ki kapab idantifye ou pèsonèlman.  
 
DESTWIKSYON ENFÒMASYON YO 34 C.F.R. §300.624  

LEA ou dwe fè ou konnen lè enfòmasyon ki idantifye ou pèsonèlman yo p, konsève oswa itilize pa 
nesesè ankò pou bay sèvis edikasyon pou pitit ou.  

Yo dwe detwi enfòmasyon yo sou demann ou. Men, yo ka konsève san limit nan tan ki gen non pitit ou, 
adrès ou ak nimewo telefòn ou, nòt pitit ou, dosye prezans li, klas li te ye, nivo klas li te fini, ak ane li te 
fini.  
 

 
PWOSEDI LÈ POU DISIPLINE TIMOUN ANDIKAPE YO  

OTORIZASYON PÈSONÈL LEKÒL  34 C.F.R. §300.530  

Detèminasyon ka-pa-ka  
LEA ka konsidere nenpòt sikonstans inik sou yon baz ka-pa-ka lè y ap detèmine si yon chanjman 
plasman, ki fèt annakò avèk egzijans sa yo ki gen rapò avèk disiplin apwopriye pou yon timoun andikape 
ki vyole kòd konduit elèv nan yon lekòl.  
 
Otorizasyon Jeneral  
Nan limit yo fè aksyon konsa pou timoun ki pa andikape, LEA ka, pou pa plis pase 10 jou lekòl youn-
apre-lòt, retire yon timoun andikape ki vyole yon kòd konduit nan plasman li ye nan moman an nan yon 
lòt kalite anviwònman edikasyon, oswa sispansyon. LEA ka enpoze tou lòt ranvwa timoun nan pou plis 
pase 10 jou lekòl youn-apre-lòt nan menm ane lekòl la pou ensidan apa move konduit, depi ranvwa yo pa 
reprezante yon chanjman plasman jan sa dekri anba la a. 
 
Lè yo ranvwaye yon timoun andikape nan plasman li ye a pou yon total 10 jou lekòl, nan menm ane lekòl 
la, LEA dwe pandan nenpòt kantite jou apre ranvwa nan ane lekòl la, bay sèvis yo jan sa dekri anba la a. 
 
Lòt otorizasyon  
Si konpòtman ki te vyole kòd konduit elèv la pa t yon manifestasyon andikap timoun nan epi chanjman 
disiplinè plasman an ta depase 10 jou lekòl nan yon ane lekòl, LEA ka aplike pwosedi disiplinè timoun 
andikape a nan menm mannyè pou menm kantite tan jan sa ta ye pou timoun ki pa andikape, sof LEA 
dwe bay sèvis yo pou timoun sa a jan sa dekri anba la a.  
 
Sèvis yo  
Sèvis yo dwe bay pou yon timoun yo ranvwaye nan plasman timoun nan ye nan moman an se sèvis yo 
ka bay nan yon lòt kalite anviwònman edikasyon pwovizwa. Ekip IEP timoun nan ap detèmine lòt kalite 
anviwònman edikasyon pwovizwa a pou sèvis sa yo.  
 
LEA gen obligasyon sèlman pou bay sèvis yo pou yon timoun andikape yo ranvwaye nan plasman li ye 
nan moman an pou 10 jou lekòl oswa mwens nan ane lekòl la si yo bay sèvis pou yon timoun andikape 
yo te ranvwaye nan sikonstans sanblab.  
 
Yon timoun andikape yo ranvwaye nan plasman timoun nan ye nan moman an pou plis pase 10 jou 
lekòl dwe:  

1. Kontinye resevwa sèvis edikasyon, pou pèmèt timoun nan kontinye patisipe nan pwogram 
akademik edikasyon jeneral la, menmsi nan yon lòt anviwònman, epi pou fè pwogrè pou reyalize 
objektif ki endike nan IEP timoun nan; epi  

2. Resevwa, jan li apwopriye, yon evalyasyon konpòtman fonksyonèl, ak sèvis entèvansyon 
konpòtmantal ak modifikasyon ki deziyen pou korije vyolasyon konpòtman an yon fason pou sa 
pa rive ankò.  

 
Apre ranvwaye yon timoun andikape nan plasman li ye nan moman an pou 10 jou lekòl nan menm ane 
lekòl la, epi si ranvwa ki fèt la pa se pa yon chanjman plasman (gade definisyon an anba a), lè sa a LEA, 
nan tèt ansanm avèk omwen youn nan pwofesè timoun nan, ap detèmine limit sèvis yo nesesè pou 
pèmèt timoun nan kontinye patisipe nan pwogram akademik edikasyon jeneral, ,menmsi nan yon lòt 
anviwònman, epi pou fè pwogrè pou reyalize objektif ki endike nan IEP timoun nan.  
 

PWOSEDI POU DISIPLINE TIMOUN ANDIKAPE 

Si ranvwa a se yon chanjman plasman (gade anba a), ekip IEP timoun nan ap detèmine sèvis apwopriye 
yo pou pèmèt timoun nan kontinye patisipe nan pwogram akademik edikasyon jeneral la, menmsi nan 
yon lòt anviwònman, epi pou fè pwogrè pou reyalize objektif ki endike nan IEP timoun nan.  
 
CHANJMAN PLASMAN AKÒZ RANVWA DISIPLINÈ  34 C.F.R. §300.536 

Yon ranvwa yon timoun andikape nan plasman edikasyon li ye nan moman an se yon chanjman 
plasman si: 

1. Ranvwa a se pou plis pase 10 jou lekòl youn-apre-lòt; oswa  
2. Timoun nan ka resevwa yon seri ranvwa ki reprezante yon abitid paske:  

a. Seri ranvwa yo totalize plis pase 10 jou lekòl nan yon ane lekòl;  
b. Konpòtman timoun nan sanble anpil avèk konpòtman timoun nan pandan ensidan anvan 

yo ki te lakòz seri ranvwa yo; epi 
c. Nan faktè siplemantè kòm kantite tan ranvwa a, kantite tan total yo ranvwaye timoun nan, 

epi entèval ranvwa yo youn ak lòt. 
 
Si LEA detèmine yon abitid ranvwa reprezante yon chanjman plasman sou yon baz ka-pa-ka, epi si gen 
kontestasyon pou sa, yo ka revize abitid la avèk pwosedi ekitab ak pwosedi jidisyè. 
 
Avi  
Nan dat LEA pran desizyon pou fè yon ranvwa ki se yon chanjman plasman timoun nan akòz yon 
vyolasyon kòd konduit elèv la, yo dwe fè paran an konnen desizyon an epi yo dwe bay paran yon avi 
konsènan garanti pwosedi.  
 
Detèminasyon manifestasyon  
Nan limit 10 jou lekòl, nenpòt desizyon pou chanje plasman yon timoun andikape akòz yon vyolasyon yon 
kòd konduit elèv (sof pou yon ranvwa ki se pou 10 jou lekòl youn-apre-lòt oswa mwens epi pa yon 
chanjman plasman), LEA, paran an, ak manm enpòtan ekip IEP (jan paran an ak LEA detèmine sa)dwe 
revize tout enfòmasyon enpòtan ki nan dosye elèv la, tankou IEP elèv la, nenpòt obsèvasyon pwofesè, ak 
nenpòt enfòmasyon enpòtan pou paran an detèmine:  

1. Si konduit ki konsène a se te akòz, oswa te gen yon relasyon dirèk avèk, andikap timoun nan; 
oswa  

2. Si konduit ki konsène a se te rezilta dirèk akòz LEA pa aplike IEP elèv la.  
 
Si LEA, paran an, ak manm enpòtan IEP elèv la detèmine nenpòt nan kondisyon yo te satisfè, yo dwe 
detèmine konduit la kòm yon manifestasyon andikap elèv la.  
 
Si LEA, paran an , ak manm enpòtan IEP elèv la detèmine konduit ki konsène a se te rezilta dirèk akòz 
LEA pa aplike IEP a, LEA dwe fè aksyon imedyat pou elimine defisyans yo.  
 
Detèminasyon konpòtman se te yon manifestasyon andikap elèv la  
Si LEA, paran an, ak manm enpòtan IEP a detèmine konduit la se te yon manifestasyon andikap elèv la, 
ekip IEP a dwe swa:  

1. Fè yon evalyasyon fonksyonèl, sof si LEA te fè yon evalyasyon konpòtman fonksyonèl anvan 
elèv la te gen konpòtman ki te lakòz chanjman an; epi  

2. Egzekite yon plan entèvansyon sof si yo te devlope yon plan entèvansyon deja, answit revize 
plan entèvansyon konpòtmantal la epi modifye li, jan sa nesesè pou korije konpòtman an.  

 
Sof jan sa dekri anba a, LEA dwe retounen timoun sa a nan plasman yo te ranvwaye timoun nan, sof si 
paran an ak distri a dakò pou yon chanjman plasman pandan modifikasyon plan entèvansyon 
konpòtmantal la.  
 
Sikonstans espesyal  

Kit konpòtman an te oswa pa t yon manifestasyon andikap timoun nan, LEA ka ranvwaye yon elèv pou 
mete li nan yon lòt kalite anviwònman edikasyon (selon detèminasyon ekip IEP elèv la) pou apeprè 45 jou 
lekòl, si timoun nan:  

1. Vini avèk yon zam (gade definisyon an anba a) nan lekòl la oswa gen yon zam nan lekòl la, nan 
espas lekòl la, oswa nan yon fonksyon lekòl la ki anba jiridiksyon Depatman Edikasyon U.S.Virgin 
Islands oswa LEA;  

2. Konnen li posede oswa itilize dwòg ilegal (gade definisyon an anba a)oswa vann oswa solisite 
lavant yon sibstans kontwole (gade definisyon an anba a) pandan li nan lekòl la, nan espas lekòl 
la, oswa nan yon fonksyon lekòl ki anba jiridiksyon Depatman Edikasyon U.S.Virgin Islands oswa 
LEA; oswa  

3. Lakòz domaj grav nan kò lòt elèv (gade definisyon an anba a) nan lekòl la oswa gen yon zam nan 
lekòl la, nan espas lekòl la, oswa nan yon fonksyon lekòl la ki anba jiridiksyon Depatman 
Edikasyon U.S.Virgin Islands oswa LEA.  

 
Definisyon yo  
Sibstans kontwole vle di yon dwòg oswa lòt sibstans ki idantifye anba anèks I,II,III,IV, oswa V nan 
seksyon 202(c) Lwa konsènan Sibstans Kontwole (21 U.S.C.812 (c)).  
 
Dwòg ilegal vle di yon sibstans kontwole; men li pa gen ladan yon sibstans kontwole moun posede oswa 
itilize legalman anba sipèvizyon yon pwofesyonèl swen sante lisansye oswa ki posede oswa itilize 
legalman anba Lwa a oswa anba nenpòt lòt dispozisyon lwa federal.  
 
Chòk grav nan kò gen siyifikasyon nou bay pou tèm "chòk grav nan kò" anba paragraf (3) sou-seksyon(h) 
seksyon 1365 tit 18, Kòd Etazini.  
 
Chòk grav nan kò gen siyifikasyon nou bay pou tèm "chòk grav nan kò" anba paragraf (2) premye sou-
seksyon(g) seksyon 930 tit 18, Kòd Etazini.  
 
DETÈMINASYON ANVIWÒNMAN  34 C.F.R. §300.531  

Ekip IEP a dwe detèmine lòt kalite anviwònman edikasyon pwovizwa pou ranvwa ki se chanjman 
plasman, ak ranvwa ki anba tit Otorizasyon Siplemantè ak tit Sikonstans espesyal ki anwo a.  
 
 
KONTESTASYON  34 C.F.R. §300.532  

General  
Paran yon timoun andikape ka depoze yon demann pou yon odyans pwosedi ekitab si li pa dakò avèk:  

1. Nenpòt desizyon ki konsène plasman ki fèt anba dispozisyon sa yo pou disiplin; oswa  
2. Detèminasyon manifestasyon ki dekri anwo a.  

 
LEA ka depoze yon demann pou odyans pwosedi ekitab si yo kwè konsèvasyon plasman elèv la ka sitou 
lakòz chòk pou timoun nan oswa pou lòt moun.  
 
Otorizasyon ofisye odyans lan  
Yon ofisye odyans dwe fè pwosedi ekitab epi li dwe pran yon desizyon. Ofisye odyans lan ka:  

1. Retounen timoun andikape a nan plasman kote yo te ranvwaye timoun nan si ofisye odyans lan 
detèmine ranvwa a te yon vyolasyon egzijans ki dekri yo anwo a, oswa konpòtman timoun nan se 
te yon manifestasyon andikap timoun nan; oswa 

2. Òdone yon chanjman plasman timoun andikape a pou mete li nan yon lòt kalite anviwònman 
edikasyon pwovizwa pou pa plis pase 45 jou lekòl si ofisye odyans lan detèmine konsèvasyon 
plasman an timoun sa a nan moman an ka sitou lakòz chòk pou timoun nan oswa pou lòt moun.  

Yo ka itilize pwosedi odyans sa yo si LEA kwè retounen timoun sa a nan plasman orijinal li sa ka sitou 
lakòz chòk pou timoun nan oswa pou lòt moun.  
 
Kèlkeswa lè yon paran oswa yon LEA depoze yon demann pou yon odyans pwosedi ekitab, yo dwe fè 
yon odyans k ap satisfè egzijans pou odyans pwosedi ekitab anjeneral, eksepte jan sa endike anba la a:  

1. SOSE dwe fè aranjman pou yon odyans pwosedi ekitab rapid, ki dwe fèt nan 20 jou lekòl apre 
dat demann odyans lan epi yo dwe jwenn yon detèminasyon nan 10 jou lekòl apre odyans la.  

2. Sof si paran yo ak LEA dakò alekri pou anile reyinyon an, oswa yo dakò pou itilize medyasyon, yo 
dwe fè yon reyinyon pou jwenn yon rezolisyon nan sèt jou apre yo resevwa demann pou yon 
odyans pwosedi ekitab. Odyans lan ka fèt sof si afè a te rezoud nan satisfaksyon toulède moun 
yo nan 15 jou apre yo resevwa demann pou yon odyans pwosedi ekitab.  
 

Yon moun ka konteste desizyon nan yon odyans pwosedi ekitab rapid nan menm fason li ka fè pou 
desizyon yo nan lòt odyans pwosedi ekitab yo.  
 
PLASMAN PANDAN KONTESTASYON YO  34 C.F.R. §300.533  

Lè, jan sa dekri anwo a, paran an oswa LEA depoze yon demann pou yon odyans pwosedi ekitab ki gen 
rapò avèk afè disiplinè, timoun nan dwe (sof si ofisye odyans lan òdone sa oswa paran an ak LEA 
dakò)rete nan lòt kalite anviwònman edikasyon pwovizwa a pandan y ap tann desizyon ofisye odyans lan, 
oswa jouk nan ekspirasyon peryòd tan ranvwa a jan sa prevwa ak dekri anba Otorizasyon Pèsonèl la, 
kèlkeswa sa ki vini anvan. 
 
PWOTEKSYON POU TIMOUN KI POKO KALIFYE POU SÈVIS EDIKASYON ESPESYAL AK SÈVIS 
ASOSYE  34 C.F.R. §300.534  

General  
Si yon timoun yo pa detèmine li kalifye pou sèvis edikasyon espesyal ak sèvis asosye vyole yon kòd 
konduit elèv, men LEA te konnen (jan sa detèmine anba a) anvan timoun sa a te konpòtman ki te 
pwovoke aksyon disiplinè a se te yon timoun andikape, timoun nan ka revandike nenpòt nan pwoteksyon 
ki dekri nan avi sa a.  
 
Baz konesans pou afè disiplinè  
Yo dwe konsidere yon LEA konnen yon timoun se yon timoun andikape si, anvan konpòtman ki te 
pwovoke aksyon disiplinè a:  

1. Paran timoun nan te fè konnen enkyetid alekri pou endike timoun nan bezwen sèvis edikasyon 
espesyal ak sèvis asosye ba pèsonèl sipèvizyon ak pèsonèl administratif ajans edikasyon 
apwopriye a, oswa ba yon pwofesè timoun nan;  

2. Paran an te mande yon evalyasyon ki gen rapò avèk kalifikasyon timoun nan pou sèvis 
edikasyon espesyal ak sèvis asosye anba Pati B IDEA; oswa  

3. Pwofesè timoun nan oswa lòt manm pèsonèl LEA te fè konnen sèten enkyetid sou yon abitid 
konpòtman timoun nan demontre dirèkteman ba direktè edikasyon espesyal oswa lòt manm 
pèsonèl sipèvizyon LEA.  

 
Eksepsyon  
Yo pa ta dwe konsidere yon LEA gen konesans konsa si:  

1. Paran timoun nan p at pèmèt yo fè yon evalyasyon timoun nan oswa si paran an te refize sèvis 
edikasyon espesyal; oswa  

2. Yo te evalye timoun nan epi yo te detèmine se pa yon timoun andikape anba Pati B IDEA.  
 
Kondisyon ki aplike yo si pa gen baz konesans  
Si anvan yo pran mezi disiplinè kont timoun nan, LEA pa konnen yon timoun se yon timoun andikape jan 
sa dekri anwo a, yo ka pran kont timoun nan mezi disiplinè ki aplike pou timoun ki pa andikape epi ki 
angaje nan konpòtman konparab.  

Men, si gen yon demann ki fèt pou yon evalyasyon yon timoun pandan peryòd tan lè timoun nan anba 
mezi disiplinè yo, yo dwe fè evalyasyon an nan yon mannyè ekspeditif.  
 
Jiskaske evalyasyon an fèt, timoun nan ap rete nan plasman edikasyon otorite lekòl la detèmine, ki kapab 
gen ladan sispansyon oswa ekspilsyon san sèvis edikasyon.  
 
Si yo detèmine timoun nan se yon timoun ki andikape, lè yo konsidere enfòmasyon nan evalyasyon LEA 
fè a, ak enfòmasyon paran yo bay, LEA dwe bay sèvis edikasyon espesyal ak sèvis asosye yo annakò 
avèk Pati B IDEA, ki gen ladan egzijans disiplinè yo ki dekri anwo a.  
 
REFERANS BA OTORITE LAPOLIS AK OTORITE JIDISYÈ  34 C.F.R. §300.535  

Referans ba lapolis 
Pati B IDEA pa:  

1. Entèdi yon ajans pou rapòte ba otorite apwopriye yon krim yon timoun andikape fè; oswa  
2. Anpeche otorite lapolis ak otorite jidisyè egzèse responsablite yo anrapò avèk aplikasyon lwa 

federal ak lwa leta nan krim yon timoun andikape fè. 
 
Transmisyon dosye  
Si yon LEA rapòte yon krim yon timoun andikape fè, LEA:  

1. Dwe asire kopi edikasyon espesyal ak dosye disiplinè timoun nan transmèt pou otorite yo 
konsidere ba kimoun ajans lan ap rapòte krim nan; epi  

2. Ka transmèt kopi dosye edikasyon espesyal ak dosye disiplinè timoun nan sèlman nan limit 
FERPA bay pèmisyon.  

 
PWOSEDI ODYANS PWOSEDI EKITAB  

 
 
DIFERANS ANT DEMANN YON ODYANS PWOSEDI EKITAB AK PWOSEDI PLENT NAN LETA  

Règleman yo pou Pati B IDEA endike pwosedi apa pou plent nan leta yo depoze avèk SOSE ak yon 
demann odyans pwosedi ekitab. Nenpòt moun oswa òganizasyon ka depoze yon plent nan leta avèk 
SOSE pou afime yon vyolasyon nenpòt egzijan Pati B yon LEA, SOSE, oswa nenpòt lòt ajans piblik. Sèl 
paran an oswa yon LEA ka depoze yon demann pou pwosedi ekitab sou nenpòt afè ki gen rapò avèk yon 
pwopozisyon oswa yon refi pou fè oswa pou chanje idantifikasyon, evalyasyon oswa plasman nan 
edikasyon, oswa dispozisyon FAPE pou yon timoun Alòske SOSE anjeneral dwe rezoud yon plent leta 
nan yon dèle 60 jou, sof si yo pwolonje dèle a kòrèkteman, yon ofisye odyans pwosedi ekitab san 
paspouki dwe òganize yon odyans pwosedi ekitab (si yo pa rezoud plent lan nan yon reyinyon rezolisyon 
oswa nan medyasyon) epi pibliye yon desizyon alekri nan 45 jou apre fen peryòd rezolisyon an, sof si 
ofisye odyans lan akòde yon pwolongasyon dèle a sou demann ou oswa sou demann LEA. Plent nan 
Leta ak pwosedi ekitab yo dekri avèk plis detay anba la a.  
 
ADOPSYON PWOSEDI PLENT NAN LETA  34 C.F.R. §300.151  

General  
SOSE dwe gen pwosedi alekri pou:  

1. Rezoud nenpòt plent, tankou yon plent yon òganizasyon oswa yon moun nan yon lòt Eta oswa 
Teritwa depoze;  

2. Fason pou depoze yon plent avèk SOSE; epi 
3. Fason pou distribiye pwosedi plent yo yon fason rezonab ba paran yo ak lòt moun ki enterese yo, 

tankou sant fòmasyon ak sant enfòmasyon ajans pwoteksyon ak ajans defans, sant pou viv 
endepandan, ak lòt enstitisyon apwopriye.  
 

Solisyon pou refi sèvis apwopriye yo  

PWOSEDI REZOLISYON KONFLI 

Nan rezoud yon plent kote SOSE jwenn yon echèk pou bay sèvis apwopriye yo, SOSE dwe rezoud:  
1. Echèk la pou bay sèvis apwopriye yo, tankou aksyon korektif ki apwopriye pou satisfè bezwen 

timoun nan; epi  
2. Dispozisyon apwopriye sèvis yo pidevan pou tout timoun andikape yo.  

 
PWOSEDI MINIMÒM pou PLENT  34 C.F.R. §300.152  

Limit tan pwosedi minimòm  
SOSE dwe mete nan pwosedi li yo pou plent yon tan limit 60 jou apre yo depoze plent lan pou:  

1. Mennen yon ankèt endepandan anplas, si SOSE detèmine li nesesè pou gen yon ankèt anplas;  
2. Bay moun ki fè plent lan opòtinite pou prezante enfòmasyon siplemantè, swa aloral oswa alekri 

sou akizasyon yo ki nan plent lan;  
3. Bay LEA opòtinite pou bay repons p ou plent lan, tankou, nan yon minimòm:  

a. Selon chwa LEA, yon pwopozisyon pou rezoud plent lan; epi  
b. Yon opòtinite pou yon paran ki depoze yon plent ak ajans lan pou dakò avèk volonte yo 

pou angaje nan medyasyon;  
4. Revize tout enfòmasyon enpòtan yo epi fè yon detèminasyon endepandan tankou si LEA oswa 

paran an vyole yon egzijans Pati B IDEA; epi  
5. Prezante yon desizyon alekri ba moun ki pote plent lan ki rezoud chak akizasyon ki nan plent lan 

epi ki jwenn reyalite ak konklizyon yo; ak rezon pou desizyon final la.  
 
Pwolongasyon tan; desizyon final; aplikasyon  
Pwosedi SOSE yo dwe tou:  

1. Pèmèt yon pwolongasyon limit tan 60 jou yo sèlman si:  
a. Sikonstans eksepsyonèl egziste anrapò avèk yon plent patikilye; oswa  
b. Paran an ak LEA oswa lòt ajans piblik ki konsène a dakò avèk volonte yo pou pwolonje 

tan pou rezoud afè a nan medyasyon oswa lòt mwayen rezolisyon konfli a, si sa disponib 
nan U.S. Virgin Islands.  

2. Mete pwosedi pou aplikasyon efikas desizyon final li, si li nesesè, tankou aktivite pou bay 
asistans teknik; negosyasyon; ak aksyon korektif pou vin gen konfòmite.  
 

Plent nan leta ak odyans pwosedi ekitab  
Si SOSE resevwa yon plent alekri nan eta a ki ka rezoud avèk yon odyans pwosedi ekitab oswa si plent 
lan gen ladan anpil pwoblèm epi youn ladan yo oswa plis se pati yon odyans pwosedi ekitab, SOSE dwe 
rejte plent lan, oswa nenpòt pati nan plent lan y ap rezoud nan odyans pwosedi ekitab jiskaske odyans 
lan fini epi ofisye odyans lan pran yon desizyon. Nenpòt pwoblèm nan plent lan ki pa yon pati odyans 
pwosedi ekitab dwe rezoud avèk limit tan ak pwosedi ki dekri anwo a pou plent yo fè nan eta a.  
 
Si yo te pran desizyon sou yon pwoblèm ki endike nan yon plent anvan nan yon odyans pwosedi ekitab ki 
konsène menm moun yo, lè sa a desizyon ki soti nan odyans pwosedi ekitab la obligatwa sou pwoblèm 
nan epitou SOSE dwe fè moun ki te depoze plent lan konnen desizyon an obligatwa.  
 
Si yon plent endike yon LEA oswa yon lòt ajans piblik pa aplike yon desizyon yo te pran nan odyans 
pwosedi ekitab, se SOSE ki dwe rezoud plent sa a.  
 
FASON POU DEPOZE PLENT NAN LETA  34 C.F.R. §300.153  

 
Yon òganizasyon oswa yon moun ka depoze yon plent alekri siyen anba pwosedi yo ki dekri anwo a.  
 
Plent lan dwe gen ladan:  

1. Yon deklarasyon ki endike LEA oswa SOSE te vyole yon egzijans Pati B IDEA oswa règleman li 
yo;  

2. Eleman kote deklarasyon an baze;  
3. Siyati ak enfòmasyon pou pran kontak pou moun ki depoze plent lam; epi 

4. Si vyolasyon nan akizasyon an ki konsène yon sèten timoun:  
a. Non timoun nan ak adrès kay timoun nan;  
b. Non lekòl timoun nan ye;  
c. Nan yon timoun oswa jèn moun ki sanzabri, enfòmasyon ki disponib pou pran kontak pou 

timoun nan ak non lekòl timoun ye;  
d. Yon deskripsyon kalite pwoblèm timoun nan tankou eleman ki gen rapò avèk pwoblèm 

nan; epi  
e. Yon rezolisyon yo pwopoze ou pwoblèm nan limit yo konnen epi ki disponib pou moun ki 

depoze plent lan nan moman li fè plent lan.  
 

Plent lan dwe endike yon vyolasyon ki te fèt pa plis pase yon ane anvan dat yo resevwa plent lan. 
 
Moun ki depoze plent lan dwe transmèt kopi plent l ba LEA ki sèvi timoun an anmenmtan moun nan 
depoze plent lan avèk SOSE.  
 
MEDYASYON 34 C.F.R. §300.506  

 
General  
LEA dwe fè medyasyon disponib pou pèmèt ou ak LEA rezoud dezakò yo ki konsène nan afè a anba Pati 
B IDEA, tankou afè ki te genyen anvan depo yon plent nan leta oswa demann pou yon Odyans Pwosedi 
Ekitab. Konsa, medyasyon disponib pou rezoud konfli yo anba Pati B IDEA, kit ou te fè oswa pa t fè yon 
plent oswa yon demann odyans pwosedi ekitab. 
 
Egzijans yo  
SOSE dwe asire pwosesis medyasyon an:  

1. Se avèk volonte ou ak volonte LEA;  
2. Pa itilize pou refize oswa retade dwa ou pou odyans pwosedi ekitab, oswa pou refize ou nenpòt 

lòt dwa ou genyen anba Pati B IDEA; epi  
3. Fèt avèk yon medyatè ki kalifye ak san paspouki epi ki resevwa fòmasyon nan teknik medyasyon 

efikas.  
 

LEA ka devlope pwosedi ki ofri paran yo ak lekòl yo ki chwazi pa itilize pwosesis medyasyon an, yon 
opòtinite pou yo rankontre, nan yon moman ak kote ki bon pou ou. Avèk yon moun ki dezenterese:  

1. Moun ki sou kontra avèk yon lòt kalite enstitisyon rezolisyon Konfli, oswa yon paran k ap pran 
fòmasyon ak sant enfòmasyon oswa sant resous kominotè paran; epi  

2. Ki ta eksplike avantaj yo epi ki ta ankouraje itilizasyon pwosesis medyasyon an pou ou.  
 

SOSE dwe gen yon lis moun ki se medyatè kalifye epi ki konnen lwa yo ak règleman yo ki gen rapò 
dispozisyon sèvis edikasyon espesyal ak sèvis asosye yo. SOSE dwe chwazi medyatè yo sou baz owaza 
rasyonèl oswa lòt baz san paspouki. SOSE responsab pou depans pwosesis medyasyon an, tankou 
depans pou reyinyon yo. Yo dwe pwograme chak reyinyon nan pwosesis medyasyon an nan yon mannyè 
apwopriye ki bon pou ou ak pou LEA.  
 
Si oumenm ak LEA rezoud yon konfli nan pwosesis medyasyon an toulède moun ki konsène yo dwe 
antre nan yon akò ki gen obligasyon legal, epi endike rezolisyon an epi ki:  

1. Endike tout diskisyon ki te genyen yo pandan pwosesis medyasyon an pral rete konfidansyèl epi 
yo pa sèvi kòm prèv nan okenn lòt odyans pwosedi ekitab oswa pwosedi sivil; epi  

2. Gen siyati ou ak siyati yon reprezantan LEA ki gen otorizasyon pou angaje LEA.   
 
Yon akò medyasyon ki siyen kapab aplike nan nenpòt tribinal ki gen jiridiksyon konpetan (yon tribinal ki 
gen otorite anba lwa U.S. Virgin Islands pou tande kalite ka sa a) oswa nan yon tribinal distri Etazini.  

Diskisyon ki te genyen pandan pwosesis medyasyon an dwe rete konfidansyèl. Diskisyon yo pa kapab 
sèvi kòm prèv nan nenpòt odyans pwosedi ekitab pidevan oswa pwosedi sivil nenpòt tribinal federal oswa 
yon tribinal Teritwa oswa Eta ki resevwa asistans anba Pati B IDEA.  
 
Enpasyalite medyatè a  
Medyatè a:  

1. Pa ka yon anplwaye Depatman Edikasyon U.S. Virgin Islands, oswa LEA ki patisipe nan 
edikasyon oswa swen pitit ou; epi  

2. Pa dwe gen yon enterè pèsonèl ki gen konfli avèk objektivite medyatè a.  
 
Yon moun ki kalifye kòm yon medyatè pa yon anplwaye yon LEA oswa Depatman Edikasyon U.S. Virgin 
Islands paske SOSE peye li pou sèvi kòm yon medyatè.  
 
FASON POU DEPOZE YON DEMANN POU ODYANS PWOSEDI EKITAB  34 C.F.R. §300.507  

 
General  
Oumenm oswa yon LEA ka depoze yon demann pou pwosedi ekitab sou nenpòt afè ki gen rapò avèk yon 
pwopozisyon oswa yon refi pou fè oswa pou chanje idantifikasyon, evalyasyon oswa plasman nan 
edikasyon pitit ou, oswa dispozisyon FAPE pou pitit ou.  
 
Demann odyans pwosedi ekitab la dwe endike yon vyolasyon ki te fèt pa plis pase dezan anvan oumenm 
oswa LEA te konnen oswa te dwe konnen kichòy sou aksyon sipoze a ki fòme baz demann odyans 
pwosedi ekitab la.  
 
Dèle ki endike anwo a pa aplike pou ou si ou pa kapab depoze yon demann pou odyans pwosedi ekitab 
nan limit dèle a paske:  

1. LEA te sitou prezante fo lide ki endike yo te rezoud pwoblèm yo ki idantifye nan demann pou yon 
odyans pwosedi ekitab; oswa  

2. LEA te retire enfòmasyon yo ten obligasyon pou ba ou anba Pati B IDEA.  
 

Enfòmasyon pou paran yo  
LEA dwe fè ou konnen nenpòt sèvis legal gratis oswa pou pri ba ak lòt sèvis enpòtan ki disponib nan zòn 
nan si ou mande enfòmasyon sou sa, oswa si oumenm oswa LEA depoze yon demann pou yon odyans 
pwosedi ekitab. 
 
 
DEMANN ODYANS PWOSEDI EKITAB  34 C.F.R. §300.508  

 
General  
Pou kapab mande yon odyans pwosedi ekitab, oumenm oswa LEA (oswa avoka ou oswa avoka 
LEA)dwe prezante yon demann odyans pwosedi ekitab ba lòt moun ki konsène a. Demann pou yon 
odyans pwosedi ekitab sa a dwe gen ladan tout kontni ki endike anba la a epi li dwe rete konfidansyèl.  
 
Oumenm oswa LEA, kèlkeswa moun ki te fè plent lan, dwe bay SOSE you yon kopi demann pou yon 
odyans pwosedi ekitab.  
 
Kontni demann lan 
Men sa ki dwe nan yon demann odyans pwosedi ekitab:  

1. Non timoun nan;  
2. Adrès kay timoun nan;  
3. Non lekòl timoun nan;  
4. Si timoun nan se yon timoun oswa yon jèn moun sanzabri,. Enfòmasyon kontak timoun nan ak 

non lekòl timoun nan;  

5. Yon deskripsyon kalite pwoblèm timoun nan ki gen rapò avèk aksyon oswa yo pwopoze oswa 
refize a; epi 

6. Yon rezolisyon yo pwopoze ou pwoblèm nan limit yo konnen epi ki disponib pou moun nan oswa 
pou LEA nan moman an.  
 

Avi ki obligatwa anvan yon odyans pwosedi ekitab  
Oumenm oswa LEA pa ka gen yon odyans pwosedi ekitab jiskaske oumenm oswa LEA (oswa avoka ou 
oswa avoka LEA) depoze yon demann pou yon odyans pwosedi ekitab ki gen ladan enfòmasyon ki 
endike anwo a.  
 
Prensip apwopriye demann pou yon odyans pwosedi ekitab  
Pou yon demann pwosedi ekitab kapab avanse, nou dwe konsidere li apwopriye. N ap konsidere demann 
pou yon odyans pwosedi ekitab kòm yon demann ki apwopriye (ki satisfè egzijans ki endike anwo a) sof 
si moun konsène ki resevwa demann pou yon odyans pwosedi ekitab voye avi sou sa ba ofisye odyans 
lan ak lòt moun ki konsène a alekri nan 15 jou apre li resevwa demann yon odyans pwosedi ekitab  
 
Nan senk jou apre resepsyon avi a moun ki konsène a ap konsidere yon demann yon odyans pwosedi 
ekitab kòm yon demann ki pa apwopriye, ofisye odyans lan dwe deside si demann pou yon odyans 
pwosedi ekitab satisfè egzijans ki endike anwo a epi li dwe fè ou ak LEA konnen sa alekri imedyatman.  
 
Modifikasyon yon demann pou yon odyans pwosedi ekitab 
Oumenm oswa LEA ka fè chanjman nan demann odyans pwosedi ekitab sèlman si:  

1. Lòt moun ki konsène a apwouve chanjman yo alekri epi jwenn chans pou rezoud enkyetid yo nan 
demann odyans pwosedi ekitab nan yon reyinyon pou jwenn yon rezolisyon; oswa  

2. Si, pa pita pase senk jou anvan odyans pwosedi ekitab la kòmanse, ofisye odyans lan akòde 
pèmisyon pou chanjman yo.  
 

Si moun konsène ki fè plent lan (oumenm oswa LEA) ap fè chanjman nan demann pou yon odyans 
pwosedi ekitab, dèle yo pou reyinyon pou jwenn rezolisyon an (nan 15 jou apre resepsyon demann pou 
pwosesis la) ak peryòd tan pou rezolisyon an (nan 30 jou apre resepsyon demann pou yon odyans 
pwosedi ekitab) ap kòmanse ankò nan dat depo demann modifye a pou yon odyans pwosedi ekitab fèt.  
 
Repons LEA pou yon demann odyans pwosedi ekitab  
Si LEA pa t voye yon preyavi alekri ba ou konsènan afè ki endike nan demann ou pou yon odyans 
pwosedi ekitab, LEA dwe, nan 10 jou apre yo resevwa demann pou yon odyans pwosedi ekitab, voye ba 
ou yon repons k ap gen ladan:  

1. Yon eksplikasyon rezon ki fè LEA te pwopoze oswa te refize pou fè aksyon ki endike nan 
demann pou odyans pwosedi ekitab; 

2. Yon deskripsyon lòt chwa ekip IEP timoun nan te konsidere ak rezon ki fè ekip la te rejte chwa 
yo.  

3. Yon deskripsyon chak pwosedi evalyasyon, tès, dosye oswa rapò ki LEA te itilize kòm baz pou 
aksyon ki pwopoze oswa refize a; epi sèvi kòm baz pou aksyon ekip la te pwopoze a oswa pou 
aksyon yo te refize a; epi  

4. Yon deskripsyon lòt faktè ki enpòtan pou aksyon LEA pwopoze oswa refize a.  
 

Bay enfòmasyon nan paragraf 1-4 anwo a p ap anpeche LEA afime demann ou pou yon odyans pwosedi 
ekitab pa t apwopriye.  
 
Repons lòt moun ki konsène a pou yon demann odyans pwosedi ekitab  
Sof jan sa endike imedyatman anwo a, moun konsène ki resevwa yon demann odyans pwosedi ekitab 
dwe, nan 10 jou apre li resevwa demann pou yon odyans pwosedi ekitab, voye ba lòt moun ki konsène a 
yon repons ki sitou endike pwoblèm yo ki nan demann pou yon odyans pwosedi ekitab.  

PLASMAN TIMOUN NAN PANDAN ODYANS PWOSEDI EKITAB ANNATANT  34 C.F.R. §300.518  

 
Sof jan sa prevwa anba PWOSEDI POU DISIPLINE TIMOUN ANDIKAPE, lè ou voye yon demann pou 
odyans pwosedi ekitab ba lòt moun ki konsène a, pandan peryòd tan pwosesis rezolisyon an, epi pandan 
w ap tann desizyon nenpòt odyans pwosedi ekitab san paspouki oswa pwosedi tribinal, sof si ofisye 
odyans lan òdone sa oswa oumenm ak LEA dakò, pitit ou dwe rete nan plasman edikasyon li ye nan 
moman an.  
 
Si demann pou odyans pwosedi ekitab la konsène yon aplikasyon pou premye admisyon nan lekòl piblik, 
pitit ou, avèk konsantman ou dwe jwenn plasman nan pwogram lekòl piblik regilye jiskaske tout pwosedi 
yo fini.  
 
Si demann pou yon odyans pwosedi ekitab konsène yon aplikasyon pou premye sèvis yo anba Pati B 
IDEA pou yon timoun k ap fè tranzisyon ant sèvis anba Pati C IDEA pou resevwa sèvis anba Pati B IDEA 
epi ki pa kalifye ankò pou sèvis yo anba Pati C te vin gen laj twazan, LEA pa gen obligasyon pou bay 
sèvis Pati C timoun nan t ap resevwa yo. si yo jwenn timoun nan kalifye anba Pati B IDEA epi ou bay 
konsantman pou timoun nan resevwa sèvis edikasyon espesyal ak sèvis asosye yo pou premye fwa, lè 
sa a annatandan rezilta pwosedi yo LEA dwe bay sèvis edikasyon espesyal ak sèvis asosye ki pa endike 
nan konfli a(sèvis oumenm ak LEA dakò yo). 
 
 
PWOSESIS REZOLISYON  34 C.F.R. §300.510  

 
reyinyon pou jwenn rezolisyon  
Nan 15 jou apre resepsyon avi demann ou pou yon odyans pwosedi ekitab, epi anvan odyans pwosedi 
ekitab la kòmanse, LEA dwe fè yon reyinyon avèk ou ak manm enpòtan an oswa manm enpòtan yo ki 
nan ekip IEP a epi ki gen yon sèten konesans sou eleman ki idantifye nan demann ou pou yon odyans 
pwosedi ekitab.  
 
Reyinyon an:  

1. Dwe gen ladan yon reprezantan LEA ki gen otorizasyon poui pran desizyon sou non LEA; epi  
2. Pa ka gen ladan yon avoka LEA sof si yon avoka akonpaye ou.  

 
Oumenm ak LEA ap detèmine manm enpòtan ekip IEP pou patisipe nan reyinyon an.  
 
Objektif reyinyon an se pou ou diskite sou demann ou pou yon odyans pwosedi ekitab, ak eleman ki fòme 
baz demann pou yon odyans pwosedi ekitab, yon fason pou LEA ka gen opòtinite pou rezoud konfli a.  
 
Reyinyon pou jwenn rezolisyon an pa nesesè si:  

1. Oumenm ak LEA dakò alekri pou anile reyinyon an; oswa  
2. Oumenm ak LEA dakò pou itilize pwosesis medyasyon alaplas rezolisyon an. 

 
Peryòd rezolisyon an  
Si LEA pa t rezoud demann pou yon odyans pwosedi ekitab nan satisfaksyon ou nan 30 jou apre yo 
resevwa demann pou yon odyans pwosedi ekitab la (pandan peryòd tan pou pwosesis rezolisyon an), ka 
gen odyans pwosedi ekitab.  
 
Dèle 45 jou pou pran yon desizyon final ap kòmanse nan ekspirasyon peryòd rezolisyon 30 jou a, avèk 
sèten eksepsyon pou ajisteman ki fèt nan peryòd rezolisyon 30 jou a, jan sa dekri anba la a.  
 
Eksepte kote oumenm ak LEA te dakò pou anile pwosesis rezolisyon an oswa pou itilize medyasyon, si 
ou pa patisipe nan reyinyon pou jwenn rezolisyon an sa ap retade dèle pou pwosesis rezolisyon an ak 
odyans pwosedi ekitab la jiskaske ou dakò pou patisipe nan reyinyon an.  

Si apre efò rezonab ak prezantasyon efò yo nan dokiman, LEA pa kapab jwenn patisipasyon ou nan 
reyinyon pou jwenn rezolisyon an, LEA ka, nan fen peryòd rezolisyon 30 jou a, mande pou yon ofisye 
odyans anile demann ou pou yon odyans pwosedi ekitab.  
 
Dokiman efò yo dwe genyen yon dosye efò LEA pou planifye yon moman ak yon kote yomenm ak ou 
dakò, tankou:  

1. Dosye detaye koutfil yo te fè oswa koutfil yo te eseye fè ak rezilta koutfil yo;  
2. Kopi korespondans yo te voye ba ou ak nenpòt repons yo te resevwa; epi 
3. Dosye detaye vizit ki fèt lakay ou oswa nan espas travay ou ak rezilta vizit yo. 

 
Si LEA pa fè reyinyon pou jwenn rezolisyon an nan 15 jou apre yo resevwa avi demann ou pou yon 
odyans pwosedi ekitab oswa si yo pa patisipe nan reyinyon pou jwenn rezolisyon an, ou ka mande yon 
ofisye odyans pou òdone pou dèle 45 jou odyans pwosedi ekitab la kòmanse.  
 
Ajisteman nan peryòd rezolisyon 30 jou a  
Si oumenm ak LEA dakò alekri pou anile reyinyon pou jwenn rezolisyon an, lè sa dèle 45 jou odyans 
pwosedi ekitab la ap kòmanse nan pwochen jou a.  
 
Apre kòmansman reyinyon medyasyon an oswa reyinyon pou jwenn rezolisyon an epi anvan fen peryòd 
rezolisyon 30 jou a, si oumenm ak LEA dakò alekri pou pa gen akò ki posib, lè sa a dèle 45 jou a pou 
odyans pwosedi ekitab la ap kòmanse nan pwochen jou a.  
 
Si oumenm ak LEA dakò pou itilize pwosesis medyasyon an, nan fen peryòd rezolisyon 30 jou a, toulède 
moun ki konsène yo kapab dakò alekri pou kontinye medyasyon an jiskaske yo jwenn yon akò. Men, si 
swa oumenm oswa LEA soti nan pwosesis medyasyon an, lè sa dèle 45 jou odyans pwosedi ekitab la ap 
kòmanse nan pwochen jou a.  
 
Akò règleman alekri  
Si yo jwenn yon rezolisyon pou konfli a nan reyinyon rezolisyon an, ou menm ak LEA dwe fè yon akò 
obligatwa ki:  
 

1. gen siyati ou ak siyati yon reprezantan LEA ki gen otorizasyon pou angaje LEA; epi  
2. Kapab aplike nan yon tribinal ki gen jiridiksyon konpetan oswa nan yon tribinal distri Etazini. 

 
Peryòd revizyon akò  
Si oumenm ak LEA fè yon akò kòm yon rezilta reyinyon pou jwenn rezolisyon an, nenpòt moun ki 
konsène ka anile akò a nan 3 jou ouvrab apre lè oumenm oswa LEA te siyen akò a. 
 
ODYANS PWOSEDI EKITAB  34 C.F.R. §300.511  

General  
Kèlkeswa lè ou depoze yon demann pou odyans pwosedi ekitab ki annamoni avèk pwosedi yo ki endike 
anwo a, oumenm oswa LEA ki konsène nan konfli a dwe jwenn yon opòtinite pou yon odyans pwosedi 
ekitab san paspouki. 
 
Ofisye odyans san paspouki  
Nan yon minimòm yon ofisye odyans:  

1. Pa dwe se yon anplwaye Depatman Edikasyon U.S. Virgin Islands, oswa LEA ki patisipe nan 
edikasyon oswa swen pitit ou. Men, yon moun pa yin anplwaye sèlman paske li touche lajan pou 
sèvi kòm yon ofisye odyans;  

2. Pa dwe gen yon enterè pèsonèl ki gen konfli avèk objektivite ofisye odyans lan nan odyans lan;  

3. Dwe byen konnen ak konprann dispozisyon IDEA ak règleman federal yo ak règleman Virgin 
Islands ki gen rapò avèk IDEA, epi fason tribinal federal, tribinal Teritwa ak tribinal leta entèprete 
IDEA; entèpretasyon IDEA; epi  

4. Dwe gen konesans ak konpetans pou fè odyans yo, epi pou pran ak ekri desizyon yo ki annamoni 
avèk pratik legal estanda kòmsadwa.  
 

SODE dwe konsève yon lis moun ki sèvi kòm ofisye odyans, lis sa a dwe gen ladan yon deklarasyon 
konsènan kalifikasyon chak ofisye odyans.  
 
Sijè yon odyans pwosedi ekitab  
Moun ki konsène (oumenm oswa LEA ki mande odyans pwosedi ekitab la pa ka endike pwoblèm nan 
odyans pwosedi ekitab ki pa t endike nan demann pou yon odyans pwosedi ekitab, sof si lòt moun ki 
konsène a dakò.  
 
DWAPOU ODYANS  34 C.F.R. §300.512  

General  
Nenpòt moun ki konsène nan yon odyans pwosedi ekitab (tankou yon odyans ki gen rapò avèk pwosedi 
disiplinè) gen dwa pou:  

1. Akonpaye avèk yon avoka epi pou jwenn konsèy yon avoka ak/oswa moun ki gen konesans 
espesyal oswa fòmasyon konsènan pwoblèm timoun andikape, sof si se lwa U.S. Virgin Islands ki 
detèmine lè moun ki konsène yo gen dwa pou moun ki pa avoka reprezante yo nan odyans 
pwosedi ekitab la;  

2. Prezante prèv epi konteste, kont-entèwoje epi egzije prezans temwen yo;  
3. Entèdi entwodiksyon nenpòt prèv nan odyans lan moun ki konsène a pa t prezante omwen senk 

jou ouvrab anvan odyans lan;  
4. Jwenn yon dosye ekri, oswa selon sa ou chwazi yon dosye elektwonik, yon dosye mo-pou-mo 

odyans lan; epi  
5. Jwenn rezilta ekri, oswa selon sa ou chwazi rezilta elektwonik eleman yo ak desizyon yo.  

 
Lòt divilgasyon enfòmasyon  
Omwen senk jou ouvrab anvan odyans pwosedi ekitab la, ou menm ak LEA dwe divilge youn ba lò tout 
evalyasyon ki fèt yo jouk nan dat la ak rekòmandasyon ki baze sou evalyasyon oumenm ak LEA  gen 
entansyon pou itilize nan odyans lan. 
 
Si yon moun ki konsène pa konfòme li avèk egzijans sa a, yon ofisye odyans ka anpeche moun sa a 
prezante evalyasyon oswa rekòmandasyon enpòtan an nan odyans lan san konsantman lòt mou ki 
konsène a.  
 
Dwa paran yo nan odyans yo  
Ou dwe jwenn dwa pou:  

1. Gen pitit ou prezan;  
2. Louvri odyans lan pou piblik la; 

epi  
3. Yo ba ou dosye odyans lan, rezilta eleman yo ak desizyon yo pou gratis.  

 
 
DESIZYON ODYANS LAN  34 C.F.R. §300.513  

Desizyon ofisye odyans lan  
Desizyon yon ofisye odyans sou si pitit ou te resevwa FAPE dwe baze sou rezon fondamantal.  
 
Nan afè ki endike yon vyolasyon pwosedi, yon ofisye odyans ka jwenn pitit ou pa t resevwa FAPE sèlman 
si mank pwosedi:  

1. Te nuizib pou dwa pitit ou pou FAPE;  
2. Te reprezante yon gwo nuizans pou opòtinite ou pou patisipe nan pwosesis pou pran desizyon 

konsènan dispozisyon FAPE pou pitit ou; oswa  
3. Te lakòz ou pa t jwenn yon avantaj edikasyonèl.  

 
Kloz konstwiksyon  
Ou pa kapab entèprete okenn nan dispozisyon yo ki dekri anwo pou anpeche yon ofisye odyans egzije 
yon LEA pou konfòme yo avèk egzijans ki nan seksyon règleman federal yo anba Pati B IDEA.  
 
Demann apa pou yon odyans pwosedi ekitab  
Ou pa kapab entèprete anyen nan seksyon garanti nan pwosedi règleman federal anba Pati B IDEA pou 
anpeche ou depoze yon demann apa pou yon odyans pwosedi ekitab sou yon pwoblèm ki pa konsène 
yon demann pou odyans pwosedi ekitab ou te depoze deja.  
 
Rezilta ak desizyon pou komite konsiltatif ak piblik jeneral la  
SOSE, apre yo efase nenpòt enfòmasyon ki kapab idantifye ou pèsonèlman, dwe:  

1. Bay rezilta ak desizyon nan odyans pwosedi ekitab oswa kontestasyon ba komite konsiltatif 
edikasyon espesyal U.S.Virgin Islands; epi  

2. Mete rezilta yo ak desizyon yo disponib pou piblik la.  
 
 
 
 
KWONOLOJI AK ITILITE ODYANS YO AK REVIZYON YO  34 C.F.R. §300.515  

SOSE dwe asire pa pita pase 45 jou apre ekspirasyon peryòd 30 jou a pou reyinyon yo pou jwenn 
rezolisyon oswa, pa pita pase 45 jou apre ekspirasyon peryòd tan ajiste a:  

1. Yo jwenn y9on desizyon final nan odyans lan; epi  
2. Yon kopi desizyon pou voye pa lapòs pou moun ki konsène yo.  

 
Yon ofisye odyans ka akòde sèten pwolongasyon nan kantite tan an apre peryòd tan 45 jou ki endike 
anwo a sou demann nenpòt moun ki konsène.  
 
Chak odyans dwe fèt nan yon lè ak kote ki bon yon fason rezonab pou ou ak pitit ou. 
 

KONTESTASYON  
 
 
FINALITE DESIZYON, KONTESTASYON, REVIZYON SAN PASPOUKI 34 C.F.R. §300.514 

 
Yon desizyon yo pran nan yon odyans pwosedi ekitab (tankou yon odyans ki gen rapò avèk pwosedi 
disiplinè yo se yon desizyon ki final, sof nenpòt moun konsène ki patisipe nan odyans lan (oumenm oswa 
LEA) ka konteste desizyon an depi ou angaje yon aksyon sivil, jan sa dekri anba la a.  
 
AKSYON SIVIL YO ACTIONS  34 C.F.R. §300.516  

Nenpòt moun ki konsène (oumenm oswa LEA) ki pa dakò avèk rezilta yo ak desizyon yon ofisye odyans 
pwosedi ekitab (tankou yon odyans ki gen rapò avèk pwosedi disiplinè yo) gen dwa pou angaje yon 
aksyon sivil anrapò avèk afè ki te sijè odyans pwosedi ekitab la. Ou ka angaje aksyon an nan yon tribinal 
ki gen jiridiksyon konpetan (yon tribinal ki gen otorite pou tande kalite ka sa a oswa nan yon tribinal distri 
Etazini.  
 
Limit tan  

KONTESTASYON 



Avi konsènan Garanti nan Pwosedi 
Depatman Edikasyon Virgin Islands 

Biwo Edikasyon Espesyal Leta 

Paj 25 / 27 

Moun ki konsène a (oumenm oswa LEA) dwe 90 jou apre yo voye desizyon an pou ou pa lapòs pou 
konteste desizyon an.  

Lòt pwosedi  

Nan nenpòt aksyon sivil, tribinal la:  
1. Ap resevwa dosye pwosedi administratif yo;  
2. Tande prèv siplemantè yo sou demann ou oswa sou demann LEA; epi  
3. Baze desizyon li yo sou siperyorite prèv yo epi l ap akòde soulajman ki endike tribinal la detèmine 

ki apwopriye.  
 
Jiridiksyon tribinal distri yo  
Tribinal distri yo ki nan Etazini gen otorite pou pran desizyon sou aksyon angaje yo anba Pati B IDEA san 
konsidere kantite lajan ki nan konfli a.  
 
Règ konstwiksyon  
Pa gen anyen nan Pati B IDEA ki mete restriksyon oswa limit sou dwa yo, pwosedi yo, ak solisyon yo 
anba Konstitisyon Etazini, Lwa 1990 anfavè Ameriken Andikape, Tit VA Lwa 1973 konsènan Re-
adaptasyon, oswa lòt lwa federal ki pwoteje dwa timoun andikape, sof anvan ou angaje nan yon aksyon 
sivil anba lwa sa yo pou chèche reparasyon ki disponib tou anba Pati B IDEA, ou dwe itilize tout pwosedi 
ekitab ki dekri anwo a nan menm limit jan sa ta obligatwa si moun ki konsène a te angaje nan aksyon an 
anba Pati B IDEA. Sa vle di ou ka jwenn solisyon ki disponib yo anba lòt lwa ki pa annamoni avèk lwa ki 
disponib anba IDEA, men anjeneral, pou jwenn reparasyon anba lwa yo ou dwe itilize solisyon 
administratif yoyo ki anba IDEA anvan (sètadi demann pou yon odyans pwosedi ekitab, reyinyon pou 
jwenn rezolisyon, ak pwosedi odyans san paspouki) anvan ou ale dirèkteman nan tribinal.  
 
FRÈ AVOKA  34 C.F.R. §300.517  

General  
Si ou angaje nenpòt aksyon legal oswa pwosedi legal anba Pati B IDEA si ou genyen, , yon tribinal nan 
desizyon li ka akòde frè avoka rezonab kòm pati depans pou ou.  
 
Si ou angaje nenpòt aksyon legal oswa pwosedi legal anba Pati B IDEA, yon tribinal nan desizyon li ka 
akòde frè avoka rezonab kòm pati depans pou LEA si yo genyen pou avoka ou peye:  

1. Si avoka a:  
a. Te depoze yon plent oswa aksyon nan tribinal yo jwenn ki pa gen baz, ki pa rezonab, 

oswa san fondman nan tribinal la; oswa  
b. Te kontinye litij la apre litij la te parèt aklè san baz, pa rezonab, oswa san fondman; oswa  

2. Si demann ou pou yon odyans pwosedi ekitab oswa pita aksyon nan tribinal te prezante poui 
nenpòt objektif ki pa kòrèk, tankou pou fè asèlman, pou lakòz reta ki pa nesesè, oswa pou 
ogmante san nesesite depans aksyon an oswa pwosedi a.  

 
Fason tribinal akòde frè yo  
Yon tribinal ap akòde frè avoka rezonab jan sa endike anba la a:  

1. Frè yo dwe baze sou tarif ki dominan nan kominote kote aksyon an oswa odyans lan te fèt pou 
espès ak kalite sèvis ki bay yo. Yo pa ka itilize bonis oswa miltiplikatè nan kalkil frè tribinal akòde 
yo  

2. Tribinal la pa kla akòde frè yo ak depans asosye epi pa ka gen ranbousman pou yo nan nenpòt 
aksyon oswa pwosedi anba Pati B IDEA pou sèvis yo ba ou yo apre yon òf règleman alekri pou ou 
si: 

a. Òf la fèt nan limit dèle ki preskri anba Règ 68 Règ federal Pwosedi Sivil oswa, nan ka 
yon odyans pwosedi ekitab, nenpòt lè ki pa depase 10 jou anvan pwosedi a kòmanse;  

b. Ou pa aksepte òf la nan 10 jou; epi  
c. Tribinal la oswa ofisye odyans administratif la jwenn reparasyon ou te resevwa finalman 

an pa pi favorab pou ou pase òf règleman an. 

Malgre restriksyon sa yo, yo ka afekte frè avoka ak depans asosye pou ou si ou genyen, epi si ou te bay 
yon jistifikasyon enpòtan nan rejte òf règleman an. 
 
Yo ka afekte frè ki gen rapò avèk nenpòt reyinyon ekip IEP a sof si reyinyon an fèt kòm yon rezilta 
pwosedi administratif oswa aksyon nan tribinal. 
 
Yon reyinyon pou jwenn rezolisyon pa konsidere kòm yon odyans administratif oswa aksyon nan tribinal, 
epi li pa konsidere kòm yon odyans administratif oswa aksyon nan tribinal pou objektif dispozisyon sa yo 
pou afekte frè avoka yo.  
 
Tribinal ka redui, jan sa apwopriye, kantite lajan frè avoka li akòde anba Pati B IDEA si tribinal la jwenn:  

1. Oumenm, oswa avoka ou, pandan pwosesis aksyon an oswa pwosedi a, te bay reta san rezon 
nan rezolisyon final konfli a;  

2. Kantite lajan frè avoka ki otorize pou akòde a depase yon fason ki pa rezonab tarif pa èdtan 
dominan nan kominote a pou sèvis sanblab avoka yo ki gen ladrès, repitasyon ak eksperyans 
sanblab ofri;  

3. Kantite tan ki pase ak sèvis legal avoka yo bay te egzajere lè ou konsidere kalite aksyon an oswa 
pwosedi a; oswa  

4. Avoka ki reprezante ou pa t bay LEA enfòmasyon yo kòmsadwa nan demann pwosesis ekitab la. 
 
Men, tribinal la pa ka redui frè yo si tribinal jwenn LEA te retade rezolisyon final san rezon pou aksyon an 
oswa pwosedi a oswa te gen yon vyolasyon anba dispozisyon garanti nan pwosedi Pati B IDEA. 
 
 
 
 

EGZIJANS POU PARAN TIMOUN YO FÈ PLASMAN INILATERAL YO NAN LEKÒL PRIVE SOU 
DEPANS LETA  

 
JENERAL  34 C.F.R. §300.148  

Pati B IDEA pa egzije pou LEA peye depans pou edikasyon, tankou sèvis edikasyon espesyal ak sèvis 
asosye, pitit andikape ou nan yon lekòl prive oswa sant medikal si LEA te mete FAPE disponib pou pitit 
ou epi ou chwazi pou mete pitit ou nan yon lekòl prive oswa yon sant medikal. Men, LEA kote lekòl prive 
a ye a dwe mete pitit ou nan popilasyon ki gen bezwen yo satisfè anba dispozisyon Pati B konsènan 
timoun paran yo te mete nan yon lekòl prive anba34 C.F.R. §§300.131jiska 300.144.  
 
Ranbousman pou plasman nan lekòl prive  
Si pitit ou t ap resevwa sèvis edikasyon espesyal ak sèvis asosye anvan anba otorizasyon yon LEA, epi 
ou chwazi pou enskri pitit ou nan yon lekòl pre-matènèl prive, yon lekòl pre-segondè prive oswa yon lekòl 
segondè prive sans konsantman oswa rekòmandasyon LEA, yon tribinal oswa ofisye odyans ka egzije 
ajans lan pou ranbouse ou pou depans ou fè pou enskripsyon an si tribinal la oswa ofisye odyans lan 
jwenn ajans lan pa t mete FAPE disponib pou pitit ou nan yon mannyè apwopriye anvan enskripsyon an 
epi plasman pitit ou nan lekòl prive a apwopriye. Yon ofisye odyans oswa yon tribinal ka jwenn plasman 
ou apwopriye, menmsi plasman pa satisfè nòm U.S. Virgin Islands ki aplike nan edikasyon LEA bay.  
 
Limit sou ranbousman an  
Depans pou ranbousman ki dekri nan paragraf anwo a ka redui oswa ou ka jwenn refi pou li.  

1. Nan dènye reyinyon IEP ou te patisipe anvan ranvwa pitit ou nan lekòl piblik, ou pa t fè ekip IEP 
konnen ou te rejte plasman LEA te pwopoze pou bay FAPE pou pitit ou, tankou pou te fè konnen 
enkyetid ou yo ak entansyon ou pou enskri pitit ou nan yon lekòl prive sou depans leta; oswa 
omwen 10 jou ouvrab anvan ou retire pitit ou nan lekòl piblik la, ou pa t bay preyavi alekri pou 
LEA sou enfòmasyon sa a;  

EGZIJANS POU PARAN TIMOUN YO FÈ PLASMAN INILATERAL YO NN LEKÒL 

PRIVE PARAN TIMOUN KI NAN LEKÒL PRIVE  

2. Anvan ou te retire pitit ou nan lekòl piblik la, LEA te bay preyavi alekri pou ou, oswa yo te fè ou 
konnen entansyon yo pou evalye pitit ou (tankou yon deklarasyon objektif evalyasyon an ki te 
apwopriye ak rezonab), men ou pa t mete pitit pou disponib pou evalyasyon an; oswa 

3. Tribinal jwenn aksyon ou yo pa t rezonab.  
 
Men, depans ranbousman:  

1. Pa dwe redui oswa pa dwe gen refi pou sa si:  
a. Lekòl la te anpeche ou bay avi a;  
b. Ou pa t resevwa avi konsènan responsablite ou pou bay avi ki dekri anwo a; oswa  
c. Konfòmite avèk egzijans yo ki endike anwo a ta ka lakòz domaj fizik pou pitit ou; epi 

2. Pa ka, selon desizyon tribinal la oswa yon ofisye odyans redui depans ranbousman oswa pa ka 
bay refi pou sa poutèt paran yo pa bay avi obligatwa a si paran an pa yon analfabèt oswa si li pa 
kapab ekri avi a nan lang Anglè, oswa konfòmite avèk egzijans anwo a ta ka lakòz prejidis 
emosyonèl pou timoun nan. 

